
Shivarya Shatakam

శివార్యాశతకమ్

(* ఉపాతిచ్ఛన్దః )
కాచిత్సోమా ధవలా కృతవిషకవలా పటీయసీ దేవీ ।
జటిలా శశధరనిటిలా కుహితకుటిలా నమస్యా మే ॥ ౧॥
అస్తు నిరఞ్జనమేకం  వస్తు త్రయ్యాః  శిరోభాగే ।
అరుణం తరుణీధరణం విలసత్కరుణం తు నః శ్రేయః  ॥ ౨॥
నైగమపటలీరూఢం  మనసి నిరూఢం జగత్త్రయ్యాః  ।
హిమగిరిరత్నసమూఢం స్మరతి న మృఢం కుతశ్చేతః? ॥ ౩॥
అయి! । మామనాథమల్పం కరుణాజల్పం ప్రభో !పాహి ।
జహి వా విరుదాకల్పం కల్పం కల్పం యమాధరసే ॥ ౪॥
విషయవిషాశనమత్తం విషయిషు యత్తం స్మరారాతే ! ।
స్మర మాం ముహురనిమిత్తం యది తవ చిత్తం కృపాయోనిః ॥ ౫॥
కిం న చ్ఛిన్నం శమ్భో ! । యది భవదమ్భో వివృద్ధోఽసౌ  ।
పరమిహ భవహరమపరం విద్మో న పరమ్పరాజాలే ॥ ౬॥
విషపీయూషనికేతన! । ధృతవిషకేతన ! భవారాతే !

చేతితవిష్టపచేతన ! కరుణావేతనమిదం కురు మే ॥ ౭॥
వ్యాలాకలితజటాలాదిహ విధుభాలాం దదక్షిణే బాలాత్ ।
న హి రే ! కణ్ఠే కాలాత్కలితకపాలాత్పరం కిఞ్చిత్ ॥ ౮॥
కాచిత్కదనితమదనా చిత్సుఖసదనా తనూ గౌరీ
గౌరీచుమ్బితవదనా చన్దిరరదనా  నమస్యా మే ॥ ౯॥
కాచిచిదిహ సదారా దాహితదారా మమేదానీమ్ ।
కరుణాపారావారా జగదాకారా పురః పశ్చాత్ ॥ ౧౦॥
కపిలః కాలీశాలీ వీటపపాలీ జగజ్జీవః  ।
హరిహరమస్తకమాలీ మనసి కపాలీ సదా ధ్యేయః ॥ ౧౧॥

ఐరావణేన్దువర్ణా  శోభితకర్ణా ఫణీన్ద్రాభ్యాం  ।
వామే విలసదపర్ణా శివమితివర్ణా తనుర్ధ్యేయా  ॥ ౧౨॥
న వయం వేదవిధిజ్ఞా న చ కృతయజ్ఞాః  కృతజ్ఞా వా ।
కిం స్వాశాపటలం పటమకపటమీశం ప్రపశ్యామః  ॥ ౧౩॥
విష్వకరుణావేషా దత్తాశేషా స్వభక్తేభ్యః ।
శేషాకల్పవిశేషా జగతః శేషా తనుః పాయాత్ ॥ ౧౪॥
శమనః శ్రేణీశమనీ  శమదమగమనీయమాహాత్మ్యా ।
భూతిః కాపి చ రమణీ స్వీకృతరమణీ ముదే నః స్యాత్ ॥ ౧౫॥
నిరయత్రాసనిహన్త్రీ  బుద్ధినియన్త్రీ  ముముక్షూణాం ।
కలితకలామయతన్త్రీ గిరిజారన్త్రీ తనుర్ధ్యేయా  ॥ ౧౬॥
బాలకలాధరచూలా సుహృదనుకూలా జగజ్జననీ  ।
ధ్యోతచర్మదుకూలా ధృతత్రిశూలా  తనుర్జయతి  ॥ ౧౭॥
అలసం జడమతిచపలం కితవం ధూర్తం శఠం హృష్టం  ।
విషమివ విషయిణమపి మాభిధేహి త్రిపురాన్తక ! స్వపదోః ॥ ౧౮॥
భుజగాన్కర్తుం భుజగాననలం నిటిలే విషం కణ్ఠే ।
నైవ  వివేకస్తేఽభూదర్తుం పదయోః క్షమామేవ ॥ ౧౯॥
త్వత్తో మాతుస్తాతాదిహ నో ధాతా పురారాతే ! ।
నాపి చ భవతః పాతాదపరః పాతాస్తి కిం కుర్మః ॥ ౨౦॥
వేదావేదితశోధాః ప్రత్యగ్యోధాః  శ‍ృణుధ్వం మే ।
అర్ధాఙ్గాహితదారం   పరమోదారం మహః శ్రేయః  ॥ ౨౧॥
తర్కాదుదర్కభాజాం కర్కశవాచాం ప్రపఞ్చోఽయమ్  ।
యచ్ఛ్రీకణ్ఠే తేజసి సత్యపి సిద్ధాన్తమిచ్ఛన్తః   ॥ ౨౨॥
సఙ్ఖ్యా  సఙ్ఖ్యాహీనం  సఙ్ఖ్యావన్తో  బ్రువన్తు  సఙ్ఖ్యేం  ।
పశ్యన్త్వథవా వల్లయాం  వల్ల్యాం  భిల్లీచరం  కఞ్చిత్ ॥ ౨౩॥
తావద్ధర్మోఽధర్మస్తావత్కర్మాప్యకర్మైవ   ।
యావత్రిగుణవిలాసీ  నిగమనివాసీ నుతో నేశః ॥ ౨౪॥
యదిదం నిగమవిచారే స్మృతిసంసారేఽపి యథావత్ ।
తదిదం నిఖిలాధారం సారం కైలాసకుఞ్జేషు   ॥ ౨౫॥

విషధరవిషయవిషాదం మామవిషాదం ధరః స్వపదోః ।
నో చేత్రిభువనరక్షణవిరుదం  భవతోఽద్య భారాయ ॥ ౨౬॥
కాచిచ్చిత్తకుటీరే చిత్పటపేటీగతామూర్తిః ।
ఉద్భటతటినీముకుటా ఘటతో రటతః స్ఫుటం మేఽస్తి ॥ ౨౭॥
కాచిచ్చిత్తచమత్కృతిరుగ్రా సోమాసితా కాలీ ।
స్త్రీపుంస్తనురప్యేకా  చిన్త్యవివేకా ముదే నస్తాత్ ॥ ౨౮॥
న హి రే! । కాచన చిన్తా త్రిజగచిన్తామణిః  శమ్భుః ।
అన్తః పరితః పురతః స్ఫురతి ప్రేమ్ణా  సమాకృతః ॥ ౨౯॥
మన్త్రైః  కిం కిం తన్త్రైరపి  కిం వేదాన్తసిద్ధాన్తైః   ।
యావత్తత్త్వగురూణాం  గురురయమాశో న సర్వస్వమ్ ॥ ౩౦॥
మాస్తు మమాగమబోధో మాస్తు చ శోధోఽపి సర్వత్ర ।
అస్తు శ్రుతిషు  యదేకం వస్తు స్వాన్తే మృడాన్యేవ ॥ ౩౧॥
స్మరహర పురహర భవ హర శివ మృడ గిరిశేతి అల్పతామగ్రే ।
భృత్యాయతే సురేజ్యః కాలో బాలాయతే సద్యః ॥ ౩౨॥
నాహం విభేమి కాలాన్నో భవజాలాదపి భ్రష్టః   ।
దీనానాథత్రాతరి  పాతరి శిరసి స్థితే  స్థాణౌ  ॥ ౩౩॥
శివదః శమ్భుః శఙ్కర ఈశ్వర ఏవాసి సర్వేషు ।
వామేషు బామదేవో దేవ ! త్వం మత్కృతే స్థాణుః  ॥ ౩౪॥
సన్తతమాద్రినివాసాత్కఠోరనామ్నావనౌ  నీతః ।
అపి కాకోలహరత్వాత్కరుణాకృపార ఏవాసి ॥ ౩౫॥
దగ్ధే దివిద్వృన్దే పరితః ప్లుష్టేఽపి   గోవిన్దే ।
బ్రహ్మాణ్డమణ్డపేఽస్మిన్క్షుబ్ధే     ౬వేడాశ ఏవ త్వమ్ ॥ ౩౬॥
పయసా ప్లావితసత్యే  కౢప్త   వైకుణ్ఠ  ఆకణ్టే ।
స్మారితవిష్టపవృత్త  ధర్తా త్వం స్వేవ గఙ్గాయాః  ॥ ౩౭॥
వృన్దాయామపి  విష్ణుం  తద్వత్పరమేష్ఠినం  చ కన్యాయాం ।
యుఙ్క్త్వాప్యతో  జిగీషుః స్మర్తవ్యాత్మా స్మరస్త్వత్తః  ॥ ౩౮॥

గర్వాదఖర్వకర్తా త్వహమితి భావాదృతో బోధః ।
త్వామపి సవిధే విమనంశ్ఛిన్నః కాపాలభూషాయై ॥ ౩౯॥
కేచిద్వదన్తి గుణినం నిర్గుణమేకేఽపి  విద్వాంసః ।
నిర్ణేతుమేవ  ధత్సే త్రిగుణీం  ముణ్డావలిం  నిత్యః ॥ ౪౦॥
నిత్యానిత్యవివేకే నిత్యస్త్వత్తోఽస్తి నైవాన్యః  ।
నిఖిలం త్వమేవ దగ్ధా ధత్సే భస్మాఙ్గరాగాయ  ॥ ౪౧॥
భస్మాసురోఽపి కశ్చిద్ధస్మరశక్తిః   పురా భక్తః ।
విస్మృతశైవచపేటః  కపటీ భస్మైవ  సఞ్జాతః  ॥ ౪౨॥
ఖ్యాతస్త్వమేవ దేవస్త్వమేవ నిఖిలే మహాదేవః ।
రుద్రాదన్యాభావే  స నాస్మి విష్ణుర్న  వా ధాతా ॥ ౪౩॥
ధాతుస్త్వమేవ ధాతా పాతా విష్ణోశ్చ  విష్ణుత్వాత  ।
అపి చ హరస్య హరస్త్వం నాతస్త్రాతః  పరా కాష్టా ॥ ౪౪॥
కాష్ఠావాసో  వాసో యస్య త్రైలోక్యధృలీషు  ।
యుక్తం నిఖిలే దగ్ధే శేషావాసశ్చ వాసాయ ॥ ౪౫॥
వాసో యస్య హృదబ్జే భాసః సర్వేషు భూతేషు ।
హాసః కాలో నృత్యాద్దాసస్తస్యాహమేకస్య   ॥ ౪౬॥
ఏకస్య ద్వే నియమాత్కశ్చిద్వైపశ్చితోఽస్స్వర్థః   ।
జానేఽహం తు యదఙ్గే గిరిజాగఙ్గే తమేవైకమ్  ॥ ౪౭॥
ఏకో రుద్రః  ప్రథమా  సర్వో రుద్రః  పరా బృతే ।
పరమృగ్యజుషోక్తీనాం సిద్ధః  సిద్ధాన్త   ఏవైకః  ॥ ౪౮॥
ఏకోఽహం తు బహు స్యామనయా వాచైవ  సా సిద్ధిః  ।
తస్మాత్సిద్ధినిదానం  రుద్రం  జానన్తు భద్రాయ  ॥ ౪౯॥
భద్రాయ  రాజముద్రా వేదో బ్రూతే  శివః శివదః ।
నాతః పుమర్థసిద్ధిః   కాచిత్కశ్చిన్న సిద్ధాన్తః   ॥ ౫౦॥
సిద్ధాన్తాదరదూరం  దూరత్వాన్నామ పీయూషాత్ ।
పీయూషాంశుకలాధరధర మాం చానాథనాథత్వాత్ ॥ ౫౧॥
నాథ! । త్వామనుయాతస్యాధఃపాతః కథం మే స్యాత్ ।
స్యాదథ దైవనియోగాద్యోగాభక్త్యాథ  ముక్త్యా చ ॥ ౫౨॥

ముక్త్యాలమస్తు భక్తిప్రసాదలభ్యో   మమాస్త్విష్టః  ।
బ్రహ్మాణ్డవ్రజబీజః    కైలాసాద్రిద్రుమః    కశ్చిత్ ॥ ౫౩॥
కశ్చిద్గిరిజావల్లీవాతో   లలితో జగత్పర్ణైః  ।
స్వాన్తాలవాలవాసీ స్మృత్యా ఫలితో భవేత్సద్యః ॥ ౫౪॥
సద్యః పాపవినాశః సద్యస్త్రైతాపికీ  శాన్తిః ।
సద్యః సకలసుఖానాం సిద్ధిర్భవితా  శివస్మరణాత్ ॥ ౫౫॥
స్మరణాదేవ హి దేవా మరణాన్ముక్తాః సుఖం చేరుః ।
స్మరణాదేవ మునీశాః శమ్భోః కారుణ్యపాత్రాణి  ॥ ౫౬॥
పాత్రాణి  తాని మన్యే హిమగిరికన్యేశపూర్ణాని  ।
శేషాణి ఖర్పరాణి ప్రాయో  విణ్మూత్రదిగ్ధాని   ॥ ౫౭॥
దిగ్ధాని  భాన్తి యేషాం భసితైర్భాలాని  భాగ్యేన ।
ధన్యాస్త ఏవ వన్యా నాన్యాన్మన్యామహే నూనమ్ ॥ ౫౮॥
నూనం విభూతికవచాః శివమృడరుద్రేతి  దివ్యాస్త్రాః  ।
త్రిషు  లోకేషు జయన్తః సన్తతమన్తః  కృపావన్తః ॥ ౫౯॥
కృపయా తేన విముక్తా జీవన్ముక్తాస్త  ఏవైతే  ।
యేషామన్తఃకరణే జగదావరణేశ్వరః శమ్భుః ॥ ౬౦॥
శమ్భుర్ముక్తిలతాయా మణ్డప  ఏవాస్తి నిశ్చితం ఫలవాన్ ।
యస్తామిచ్ఛతి కశ్చిత్సుతతం మనసా శ్రయేత్స్వస్థః   ॥ ౬౧॥
స్వస్థస్తదేవ   భవితా భవితా సిద్ధిస్తదా   కాచిత్ ।
సురనరఫణినామవితా త్రిజగత్సవితా  సదా ధ్యాతః ॥ ౬౨॥
ధ్యాతః శుద్ధమనోభిః  ఖ్యాతః శ్రౌతార్థవిస్తారైః    ।
జ్ఞాతః  పరమగురుభ్యోఽస్యాతః శమ్భోరహం భృత్యః ॥ ౬౩॥
భృత్యః కృతాతికృత్యః శమ్భోరేవాస్తి నాన్యస్య ।
కుపితే కదాప్యగస్త్యే సిన్ధుర్బిదూపమో  జాతః ॥ ౬౪॥
జాతో దశావతారీ భృగుణా శప్తోఽపి గోవిన్దః  ।
గోవిన్దోఽపి  యదీయో మధుహా మురహాథ లక్ష్మీశః ॥ ౬౫॥

లక్ష్మీశ్వరోఽథ చక్రీ ఖగపతిరపియో జగత్రాతా  ।
వరదే గౌరీరమణే విష్ణుదైత్యాన్తకో   జాతః ॥ ౬౬॥
జాతో మరత్యవశ్యం మృత్యోర్జాయేత  వా నిరయీ ।
ప్రాప్తే  కాయనికాయే శివమేవాలమ్బ రే చేతః! ॥ ౬౭॥
చేతస్తవైవ  భాగ్యాఞ్చక్షుఃశ్రోత్రాస్యముఖ్యాని   ।
సన్తీన్ద్రియాణి యావత్తావత్సమ్భావయేశానమ్ ॥ ౬౮॥
ఈశానమేవ శరణం వ్రజతో  మరణం తు మోక్షాయ ।
నో చేన్మాయావరణం వ శివాచరణం వినా నశ్యేత్ ? ॥ ౬౯॥
నశ్యేత్పాపకలాపః శివ శివ జప్తే క్వ సన్తాపః ?
స్యాదథ కోఽపి దురాపః సుమేరుచాపః పురః పశ్చాత్ ॥ ౭౦॥
పశ్చాత్తాపనిమిత్తం బ్రూమశ్చితం  ప్రతి  క్షోభాత్ ।
స్మర రే! శివేతి విత్తం భిత్త్వా భిత్తం తు విషయాణామ్ ॥ ౭౧॥
విషయాణామపి చిన్తా కా తవ చిన్తా ।
శివ శివ శివేతి జతే శివ ఏవం త్వం న సన్దేహః  ॥ ౭౨॥
సన్దేహోఽపి  న కశ్చిత్సర్యో రుద్రః  శ్రుతిర్బూతే  ।
తస్మాద్భావనయాహం బద్ధో ముక్తోఽహమిత్యుక్తిః ॥ ౭౩॥
ఉక్తిస్తావద్ద్వివిధా  విద్యాఽవిద్యాత్మికా భవతి ।
విధా శివపదఫలదాఽవిద్యా సంసారభోగాయ ॥ ౭౪॥
భోగాయాపి శ్చేద్ధ్యాతో  దద్యాత్స సద్భోగాన్ ।
విషయప్రేమజభోగో  భుక్తో భవతైవ  రోగాయ ॥ ౭౫॥
రోగాయౌషధమకం దృష్ట్వా  నైకం  వదామ్యేతత్ ।
ఏకా పుణ్యత రఙ్గా గఙ్గా గఙ్గాధరోఽప్యేకః  ॥ ౭౬॥
ఏకో వస్తువివేకో ధాత్రామేకోపనిషదుక్తః  ।
శివమితి స పరిచ్ఛేకో న చేతి భేకోపమోబ్రూతే  ॥ ౭౭॥
బ్రూతే  యస్తు కదాచిచ్ఛివేతి నామాక్షరద్వితయం ।
తస్య తదేవ భవాహే ముక్తిర్భుక్తిశ్చ  ముక్తిశ్చ ॥ ౭౮॥
ముక్తిః శమదమసిద్ధా యస్యాః సిద్ధా అపి భ్రష్టాః   ।
భ్రష్టా  అపి శివభక్త్యా స్రష్టారస్తే    తు శాస్త్రాణామ్  ॥ ౭౯॥

శాస్త్రాణి  సన్తు దూరం దూరం మన్త్రాశ్చ  తన్త్రాణి  ।
నేదీయసీహ చేతసి నిత్యానన్దే జగత్కన్దే ॥ ౮౦॥
కన్దం  ఛినత్తి జనుషాం భినత్తి భేదభ్రమం  సద్యః ।
యచ్ఛతి రూపమరూపం చిత్తమచిన్తామణేః శమ్భోః ॥ ౮౧॥
శమ్భోర్ధ్యానమమన్దం   జ్ఞానానన్దం   నయత్యుచ్చైః  ।
అశ్రమమపి  తన్మన్దాస్త్యజన్తి    పాపే చ యుఞ్జన్తి   ॥ ౮౨॥
యుఞ్జన్తి యోగమపరే భోగం భుఞ్జన్తి   చైవాన్యే  ।
అస్మాకమప్యభఙ్గా తృప్తిగఙ్గాధరః  కశ్చిత్ ॥ ౮౩॥
కశ్చిచ్చిదమ్బుమాలీ జటిలో వ్యాలీన్సద్వ్యాలః ।
శూలీ బ్రహ్మకపాలీ  విభూతిశాలీ స నః పాయాత్ ॥ ౮౪॥
పాయాదపాయహన్తా పుఙ్గవగన్తా  పురారాతిః ।
మునిజనమానసరన్తా మానససన్తాపదావాగ్నిః ॥ ౮౫॥
దావాగ్నేరప్యధికః సమ్భవమరణోద్భవో వ్యాధిః ।
శాన్తిస్తదైవ   భవితా భవితా భర్గశ్చ  వైద్యశ్చేత్  ॥ ౮౬॥
చేదద్య నీలకణ్ఠం  భవగజకణ్ఠీరవం  స్మరసి ।
తర్హి త్వమేవ జన్తో! బహువిధమన్తో సుఖీ భవితా ॥ ౮౭॥
భవితా తదైవ  సర్వం శ‍ృణు గతగర్వం కిమప్యన్తః ।
జపతః సర్వదశర్వం దుఃఖమసర్వం సుఖాయ స్యాత్ ॥ ౮౮॥
స్యాదిహ కోఽపి న పాతా పాతకపాతాదహం జానే ।
దైవాద్గిరిజాజానేరపరః   శపథోఽస్తి తత్పదయోః ॥ ౮౯॥
పదయోరధరీభూతే విధురీభూతోఽసి చేన్నాథ! ।
కః కటు మధురీకురుతే త్వత్తోఽప్యన్తరధురీణస్త్వమ్ ॥ ౯౦॥
త్వం మే మాతా తాతస్రాతా  భ్రాతా  గురుర్దేవః  ।
త్వం మే జీవస్త్వత్తః  పరమం పరమం న మే కిఞ్చిత్ ॥ ౯౧॥
కిఞ్చిత్కాచిత్కశ్చిత్రితయం  తావద్భవత్యర్వాక్ ।
శివలిఙ్గాదేకస్మాత్స్ఫురన్తి  సర్వాణి లిఙ్గాని  ॥ ౯౨॥
లిఙ్గాని  పూర్వదేవైర్దేవః   సర్వేషు లోకేషు ।

నత్వా హరిహరముఖ్యైర్లబ్ధానీష్టాని     నిష్ఠాతః  ॥ ౯౩॥
నిష్ఠా విమలజ్ఞానం  నిష్ఠా భక్తిశ్చ  వైరాగ్యం  ।
నిష్టైవ  సంశయానాం హన్త్రీ నిష్టా శివం దత్తే ॥ ౯౪॥
దత్తే భావితమన్తర్ధత్తే   త్వీయేషు కృత్యేషు ।
నిత్యైవ  నిత్యమీశో యస్తం మత్యా శ్రయేదన్తః  ॥ ౯౫॥
అన్తః శుఖమనోభిః సన్తః పశ్యన్తి  యత్తేజః ।
గౌరం తదేవ గౌరీలమ్పటమపటం ప్రపశ్యామః  ॥ ౯౬॥
పశ్యన్తస్త్వామీశం కే పరమీశం ప్రపశ్యన్తి   ।
అభజన్తోఽపి భజన్తం కే పరమం తం న పశ్యన్తి  ॥ ౯౭॥
పశ్యన్తి శాశ్వతం తే పదమిహ శమ్భోః పదే లగ్నాః ।
అపరే పతతి సద్యః పరితః క్లిశ్యన్తి   వా భగ్నాః ॥ ౯౮॥
భగ్నాస్త ఏవం లోకే త ఏవ శోకే నిమజ్జన్తి   ।
యైరధివాణి  భవానీపతిరిహ నానీయతే యత్నాత్ ॥ ౯౯॥
మోదాదన్తర్గోధాధరమఘ్నతో  దాపతుత్యై  యే (?)

దధతి విషయాపనోదానపహస్తో దారభాసస్తే ॥ ౧౦౦॥
భాసన్త ఏవ వాసా యేషాం వాసాయ విగ్వాసాః ।
తేఽపి సుఖోల్లాసా  వై శైవా  శైవస్య  దేవతాకారాః ॥ ౧౦౧॥
(అనుష్టుప్ఛన్దః  )
ఇదమార్యాపతేరార్యాశతమార్యాః పఠన్తి యే ।
తే తు శైవాగమాచార్యా  నాత్ర కార్యా విచారణా ॥ ౧౦౨॥
ఇత్యాకూతమయూరేశశైవేనాఽఽశైవశాసనాత్   ।
ఉపగీత్యైవ  గీతానాం గాతా వీశః ప్రసీదతు  ॥ ౧౦౩॥
ఇతి శ్రీరామనన్దనమయూరేశ్వరకృతం   శివార్యాశతకం సమ్పూర్ణమ్  ।
టిప్పణి
*అస్య శతకస్యైతత్కవికృతత్వే  సంశతే నశ్చతః ।నాస్యనామాపి కవిలిఖితస్వకృతగ్రన్థావల్యాముపలభ్యతే 
। న చ కాపి మాతృకా । కావ్యసఙ్గ్రహకారైస్తు   శతకమేతద్యథా ముద్రితం
తథైవాస్మాభిర్ముద్యతే  । సన్తి ఖల్వత్ర బహవ ఏవాశుద్ధయః  । అపేక్ష్యన్తే చ కచిత్కతిపయే

శివార్యాశతకమ్

వర్ణాః  ।యద్యప్యన్తే “ఇదమార్యాపతేరార్యాశతమ్”ఇత్యాది లిఖ్యతే తథాపి తత్పరలిఖితం
స్యాదిత్యస్తి నో విశ్వాసః । తాదృశస్యోల్లేఖస్య  కుత్రాప్యేతత్కవికావ్యేఽదర్శనాత్  ।

